
AnHoTanusa: Ushbu maqolada “Alpomish” dostonini o‘rganish bosqichlari,
metodlari hamda kuylash etosi, marosimlarning ijtimoiy hayotdagi o’rni hagqida fikr-
mulohaza bildirilgan.

Abstarct: This article discusses the stages, methods of studying the Alpomysh saga,
and the ethos of singing, the role of rituals in public life.

Hozirgacha “Alpomish” dostoni rus, nemis, ingliz, turk kabi dunyoning bir necha
tillariga tarjima bo‘lgani ma’lum. “Alpomish” dostonidan 832 qatorni Oksford
universiteti doktori, amerikalik olim Hasan Paksoy 1989-yilda ingliz tiliga o‘girgan
bo‘lsa, S.Baura ham V.M.Jirmunskiy va H.T.Zarifovlar asaridagi qiyoslashlardan qator
misollarni tanlab olib, tarjima qilgan.

198 -yilda “Alpomish”ning rus tiliga tarjimasi T.Mirzaev so‘zboshisi bilan
L.Penkovskiyning to‘la tarjimasi asosida “Shoir kutubxonasi” ruknida Leningradda
(hozirgi Sankt-Peterburgda) bosilib chiqdi. Bu nashr yevropaliklar orasida alohida
e’tibor qozongach, To‘ra Mirzaevning unga yozgan so‘zboshisi Germaniyaning Boxum
universiteti tomonidan muntazam chop qilinib kelinayotgan “Turkologiya materiallari”
to‘plamining 9-jildida nemis tilida bosildi. 1996-yilda esa u nashrga tayyorlagan Berdi
baxshining “Alpomish” dostoniga ilova shaklida “Alpomish” dostonining o‘zbek
variantlari” monografiyasining Karl Rayxl amalga oshirgan nemischa bayoni Bonnda
e’lon qilindi. U o0z tarjimasini “Alpomish” dostonining Saidmurod Panoh o‘g'li
kuylagan varianti asosida amalga oshirganini aytgan.

Karl Rayxl “Alpomish” dostoni bo‘yicha olib borgan tadqiqotlarida ko‘proq undagi
turkiy xalqglar ertak va dostonlari bilan uyqash keladigan o‘rinlarga ahamiyat qaratgani
ko‘rinadi. Hagigatan ham, bu jihatdan dostondagi quyidagi jihatlar e’tiborni tortadi:

1. Elchi yuborish motivi. Boybo'rining Boysari elatiga zakot masalasida elchi
yuborishi. Bundan g‘azablangan Boysari elchilardan ayrimlarining quloq-burnini
kessa, boshqgalarini sharmandali o‘limga duchor etadi.

2. Eldan begona yurtga ko‘chish motivi. Aka-ukalarning kichigi Boysari g‘azab
otiga minib, o'z odamlarini olib, begona Qalmiq eliga ketadi. Bunga Boybo‘rining oz
ukasi Boysaridan zakot so‘rashi sabab bo‘ladi.

3. Qiz va yigitning bir-biriga sevgisi, unga yaqinlarining qarshiligi yoki ijobiy
munosabati motivi. “Alpomish”da bosh gahramon Alpomishning dastlab Barchinga
ko‘ngli yo‘qligi, ammo ular yoshligidan bir-biriga unashtirib qo‘yilgani uchun g‘ururiga
itoat etishi kerakligi bildiriladi. U Barchinga uylanishi uchun keyinchalik otasi qarshi
bo‘lsa-da, singlisining g‘ururiga tegib, “narmoda” so‘zini qo‘llashi sabab yorini
qutqarib, yurtiga olib kelishi uchun safarga otlanadi.

4. Kuyov bo‘ladigan yigitning ijtimoiy kelib chiqishi. Dostonlarda ko‘pincha uning
shahzodaligi aytilsa, ertaklarda ko‘pincha uning kambag‘alligiga urg‘u qaratiladi. Shu
jihatdan qaralsa, Alpomish ham shahzoda. U shoh Boybo‘rining yolg‘'iz merosxo'ri.
Ammo O0.Madaev fikricha, dostonda “shoy” so‘zi “shoh”ni emas, el orasida katta obro‘ga
ega bo‘lgan nufuzli odam tushunchasini anglatadi.

5. Kuyov bo‘lmish yigitning qaylig'i o‘ylab topgan vazifalar (shartlar)ni bajarishi.
Bunda qaylig'ining “majburlab nikohlanish tahlikasi”dan cho‘chib, Alpomishga oz
elchilarini yuborishi va uning kelishiga ishonib, astoydil kutishi, ammo gahramon
borishni xohlamaganda, qahramonni singlisi yangasiga yordam berishi shartligini
aytib ko‘ndirishi va qat'iy da’vat qilishi, shundan so'ng Alpomishning qalmiqlar yurtiga
ketishga rozi bo‘lib, yo‘lga otlanishi, shu asosda uning yurtini va uyini tark etishi, o‘zga
yurtda o‘z raqiblari bilan bevosita jangga kirishi va g‘alaba qilishi, yorini yurtiga olib
qaytishi, uyiga kelib u bilan nikohdan o‘tishi, farzandli bo‘lishi birma-bir bayon etiladi.

6. Kuyov bo‘lmishning oldida paydo bo‘lgan to‘siqlarni yengib o‘tishi, belgilangan
shartlarni jasorat bilan uddalashi. Belgilangan shartlarni bajarishda “kuyov”ning
qalmiqglar xonining va devsifat ulkan, kuchli botirlarining ustidan g‘alaba qilishi,
kelinning qo‘lini so‘ragan bu talabgorlarning barini musobaqalarda yengishi
dostondagi alohida motivlardan biridir.

7. Sevishganlarning birlashishi: toy bo‘lib o'tishi dostonning ikki o‘rnida
ko‘rsatilgan. “Alpomish” dostonida ikkita to‘y motivi keltirilgan:

1. Farzand to'yi.

2. Alpomish va Barchinoyning nikoh to‘yi.

Folklorshunos Sh.Turdimov “Alpomish” dostonidagi birinchi “to‘y” motivini “Yer
munojoti va Kok inoyati birlashdi”, ikkinchisini esa “Ungan urug’ Kok va Yer
ardog‘ida” deb izohlagan.

8. Yangi kuyovning paydo bo‘lishi. Bu, albatta, kelinga ham, uning yaqinlariga ham
yogmaydi. Yana uning Kkelin yaqinlariga xavfliligi ham dostondagi harakatlarni
jadallashtiruvchi motivlardan biridir. Alpomish dostonida Ultontoz yangi kuyov
obrazida keltirilgan.

9. Turmush o‘rtog‘ining ikkinchi marta turmushga chigayotgani motivi
gahramonning uyga o‘z vaqtida gaytishi bilan bog‘lanadi.

10. Kuyov-qahramonning o‘z sevgilisi (rafiqasi) to‘yida shoshilinch, ammo o'z
vaqtida paydo bo‘lishi. Bunda u kuch-qudrati, jasorati bilan 0z mahbubasiga loyiqgligini
isbotlab uylanishi motivi mazmunan bir-biriga ulanib ketadi.

Xuddi shu motivlar ertaklardagi kabi dostonlarda ham muayyan syujetli model
bo‘lishini dalillashga xizmat qila oladi va dostonlar morfologiyasida motivlarning
joylashish tartibi hagida tasavvur-tushuncha uyg‘otadi.

Xulosa shuki, barcha xalq dostonlari qatori “Alpomish” dostonida ham eposning
syujetli modeli namoyon bo‘ladi. U ham boshqga xalq dostonlari kabi syujetli modelga
ega.

